
                
 
 
 
 
ᓄᓇᕗᑦ ᒪᓕᒐᓕᐅᕐᕕᐊ 
Nunavut Maligaliurvia  
Legislative Assembly of Nunavut 
Assemblée législative du Nunavut 

ᑐᓴᕋᒃᓴᖅ 
 

ᐅᖃᖅᑎ ᓇᓗᓇᐃᖅᓯᕗᖅ 2014ᒥ ᐃᓅᓱᑦᑐᓄᑦ ᒪᓕᒐᓕᐅᖅᕕᐅᑉ 
ᐅᓪᓗᕆᓂᐊᖅᑕᖏᓐᓂᑦ 

 
ᐃᖃᓗᐃᑦ, ᓄᓇᕗᑦ (ᐊᒃᑑᕝᕙ 16, 2014) – ᓄᓇᕗᑦ ᒪᓕᒐᓕᐅᖅᕕᖓᓂ ᐅᖃᖅᑎ ᔪᐊᔾ 
ᖁᓚᐅᑦ ᖁᕕᐊᓱᑉᐳᖅ ᐅᖃᕈᓐᓇᕆᐊᒃᓴᖅ ᑕᐃᓐᓇ 2014ᒥ ᐅᖃᖅᑎᐅᑉ ᐃᓅᓱᑦᑐᓄᑦ 
ᒪᓕᒐᓕᐅᖅᕕᖓ ᐊᐅᓚᓛᓕᕐᒥᒻᒪᓐ ᐃᖃᓗᓐᓂ ᓅᕖᕝᕙ 27, 2014. 
 
ᐃᓕᓐᓂᐊᖅᑏᑦ ᐃᓕᓐᓂᐊᕆᐊᖃᑦᑕᖅᑐᑦ ᓄᓇᕗᒥ ᖁᑦᑎᓂᖅᓴᓄᑦ ᐃᓕᓴᕕᖏᓐᓂ ᑐᓂᓯᖁᔭᐅᕗᑦ 
ᐱᒐᓱᐊᕈᑎᒥᓂᒃ ᑕᑕᑎᖅᓯᒪᔪᓂᒃ ᐃᓚᐅᒍᒪᓐᓂᕈᑎᒃ ᐃᓅᓱᑦᑐᓄᑦ ᒪᓕᒐᓕᐅᖅᕕᒻᒧᓐ. 
ᑐᑭᓯᑎᑦᑎᒋᐊᕈᑏᑦ ᐊᐅᓪᓚᖅᑎᑕᐅᓯᒪᓕᖅᑐᑦ ᖁᑦᑎᓂᖅᓴᒥᒃ ᐃᓕᓐᓂᐊᖅᕕᓕᒫᓄᑦ ᓄᓇᕗᒥ. 
 
2014ᒥ ᐃᓅᓱᑦᑐᑦ ᒪᓕᒐᓕᐅᖅᕕᖓ ᑲᑎᒪᕐᔪᐊᓐᖑᐊᕋᔭᖅᑐᑦ ᒪᓕᒐᓕᐅᖅᕕᐅᑉ 
ᑲᑎᒪᕐᔪᐊᖅᕕᖓᓂ. ᑖᒃᑯᐊ ᐃᓅᓱᑦᑐᑦ ᒪᓕᒐᓕᐅᖅᕕᖓ ᐱᒋᐊᕋᔭᖅᑐᖅ ᓅᕖᕝᕙ 27, 2014ᒥ, 
1:30ᐸᑦ ᐅᓐᓄᓴᒃᑯᑦ (ᑲᓇᓐᓇᐅᑉ ᓯᕿᓐᖑᔭᖓᒍᑦ). 
 
ᑭᒃᑯᓕᒫᑦ ᖃᐃᖅᑯᔭᐅᕗᑦ ᑕᑯᕋᓐᓈᕆᐊᖁᔭᐅᓪᓗᑎᒃ ᑲᑎᒪᕐᔪᐊᕐᓂᖏᓐᓂᑦ ᐃᓅᓱᑦᑐᑦ 
ᒪᓕᒐᓕᐅᖅᕕᖓᑦ ᐳᓛᕆᐊᖅᓯᒪᔪᐃᑦ ᐃᓂᖓᓃᓪᓗᓯ. ᑖᒃᑯᐊ ᑲᑎᒪᕐᔪᐊᕐᓃᑦ 
ᑕᑯᔅᓴᐅᑦᑕᐅᑎᒋᒐᔭᖅᑐᑦ ᓄᓇᕘᓕᒫᒥ ᓄᓇᓕᓐᓂ ᑕᓚᕖᓴᓕᕆᔨᖏᑎᒍᑦ ᐊᒻᒪᓗ ᐊᖏᕐᕋᒥ 
ᖃᖓᑦᑕᖅᑎᑕᐅᓯᒪᔪᒃᑯᑦ ᑕᓚᕖᓴᖑᓐᓇᐅᑎᒃᑯᑦ ᕕᐊᓪᑯᑦ (ᓈᓴᐅᑎᖓ 513) ᐊᒻᒪᓗ ᓵ 
(ᓈᓴᐅᑎᖓ 289 − ᐱᑐᖃᐅᓂᖅᓴᖅ / ᓈᓴᐅᑎᖓ 489 − ᓄᑖᖑᓂᖅᓴᓂ) ᓴᖅᑭᔮᖅᕕᖏᓐᓂ. 
 
2014ᒥ ᐃᓅᓱᑦᑐᑦ ᒪᓕᒐᓕᐅᖅᕕᖓ ᑕᓚᕖᓴᒃᑯᑦ ᓴᖅᑭᔮᒃᑲᓐᓂᕋᔭᖅᑐᑦ ᑏᓰᕝᕙ 1ᒥᓐ-5ᒧᓐ 
ᐱᓇᓱᐊᕈᓯᖓᓂ. 
 
“ᐃᓅᓱᑦᑐᑦ ᒪᓕᒐᓕᐅᖅᕕᖓ ᐊᔾᔨᐅᖏᑦᑑᓪᓗᓂ ᖁᕕᐊᓇᖅᑐᓂᓗ ᐃᓚᐅᕕᒃᓴᐅᕗᖅ 
ᐃᓕᓐᓂᐊᖅᑎᓄᑦ ᓄᓇᕗᒥ ᒪᓕᒐᓕᐅᖅᑏᑦ ᐃᓂᖏᓐᓃᑲᐃᓐᓇᕈᓐᓇᖅᑐᑎᒃ”, ᐅᖃᖅᑎ ᖁᓚᐅᑦ 
ᐅᖃᓚᐅᖅᑐᖅ. “ᖄᖓᒍᒃᑲᓐᓂᖅ ᐃᓕᑦᑕᖏᑕ ᒐᕙᒪᒃᑯᑦ ᐱᓕᕆᕕᕈᓘᔭᖏᓐᓂᑦ ᐊᒻᒪᓗ 
ᐊᐅᓚᓂᖏᓐᓂᑦ, ᐃᓅᓱᑦᑐᑦ ᒪᓕᒐᓕᐅᖅᑎᐅᓐᖑᐊᑲᐃᓐᓇᓲᑦ ᐊᔾᔨᒌᓐᖏᑦᑐᕈᓘᔭᕐᓂᖅ 
ᖁᕕᐊᓱᖃᑎᒌᒑᓱᐊᕐᓗᑎᒃ ᐱᓕᕆᑎᑕᐅᓛᕐᒥᔪᑦ.” 

ᑐᑭᓯᒋᐊᕈᒪᒍᔅᓯ: 
ᓯᓐᑎ ᕆᐊᓂ 
ᑐᓴᐅᒪᑎᑦᑎᔨ 
ᐅᖄᓚᐅᑖ: (867) 975-5156 
ᓱᑲᔪᒃᑯᑦ: (867) 975-5190 
ᖃᕋᓴᐅᔭᒃᑯᑦ: crennie@assembly.nu.ca 

